
TERMAT E REFERENCËS 

Ekspert për legjislacionin dhe politikat zgjedhore  për zgjedhësit me aftësi të kufizuara 

Projekti: Akses në zgjedhje për votuesit me aftësi të kufizuara 

Referenca: SECA BH5246/2026/2 

 

1. Konteksti i projektit 

Projekti “Akses në zgjedhje për votuesit me aftësi të kufizuara” zbatohet nga 1 gushti 2026 deri më 31 

mars 2028. Ai synon të përmirësojë aksesin në informacionin zgjedhor dhe pjesëmarrjen e informuar, 

të pavarur dhe të barabartë të personave me aftësi të kufizuara në proceset zgjedhore. Projekti 

mbështetet përmes një granti të Këshillit të Evropës, në kuadër të veprimit të përbashkët “Mbështetje 

për ciklin zgjedhor në Shqipëri” (SECA), të bashkëfinancuar nga Bashkimi Evropian dhe Këshilli i 

Evropës. Fondacioni Shqiptar për të Drejtat e Personave me Aftësi të Kufizuara (FSHDPAK/ADRF) 

është organizata zbatuese dhe përgjegjëse për koordinimin, monitorimin dhe raportimin e projektit. 

2. Qëllimi i konsulencës 

Të analizojë kuadrin ligjor dhe rregullator të pjesëmarrjes zgjedhore të personave me aftësi të 

kufizuara dhe të hartojë rekomandime të bazuara në gjetjet e projektit për përmirësimin e legjislacionit, 

politikave dhe praktikave institucionale. 

3. Detyrat dhe produktet e pritshme 

i – Vlerësimi fillestar 

Shqyrtim i Kodit Zgjedhor, akteve nënligjore dhe udhëzimeve përkatëse të KQZ-së, si dhe 

përgjegjësive të institucioneve dhe pushtetit vendor; kontribut në intervistat institucionale dhe në 

analizën ligjore të raportit fillestar. 

Periudha: Gusht 2026 – Dhjetor 2026. 

ii – Rekomandimet ligjore dhe të politikave 

Përgatitje e projekt-rekomandimeve të bazuara në gjetjet e vleresimit fillestar (Dhjetor 2026)  te 

vezhgimit te procesit zgjedhor  dhe gjatw zbatimit tw projektit, duke përfshirë, sipas nevojës, 

propozime për ndryshime normative ose përmirësime administrative; mbështetje për konsultimet me 

KQZ-në, Kuvendin dhe aktorët e tjerë; finalizim i rekomandimeve pas konsultimeve ne ted y fazat, 

para dhe pas procesit zgjedhor. 

Periudha: Dhjetor 2026; Janar 2027 – Mars 2028. 

4. Kalendari i dorëzimit dhe miratimi 

Produktet dorëzohen në gjuhën shqipe, në format elektronik të redaktueshëm. Dorëzimet e ndërmjetme 

bëhen përpara finalizimit të aktivitetit përkatës; versionet përfundimtare paraqiten pas reflektimit të 

komenteve të FSHDPAK/ADRF. Produktet mund të integrohen në dokumentet e përbashkëta të 

projektit dhe miratohen nga menaxheri i projektit. 

5. Kohëzgjatja dhe pagesa 

Angazhimi parashikon deri në 25 ditë pune, të shpërndara sipas nevojave të aktiviteteve dhe 

produkteve përkatëse, nga lidhja e kontratës dhe jo më vonë se 31 mars 2028. Shpërndarja e ditëve të 

punës dhe afatet e dorëzimit miratohen paraprakisht nga menaxheri i projektit. Pagesa kryhet sipas 

kushteve të kontratës dhe produkteve të miratuara. 

6. Kualifikimet dhe përvoja 

• Diplomë universitare në drejtësi, shkenca politike ose fushë të ngjashme. 

• Të paktën dy vjet përvojë në analizë ligjore, politika publike ose procese zgjedhore dhe njohje të 

kuadrit zgjedhor shqiptar. 

• Aftësi për hartimin e analizave dhe rekomandimeve në shqip; përvoja në të drejtat e njeriut, 

aftësinë e kufizuar ose konsultimet institucionale përbën përparësi. 

7. Koordinimi, etika dhe përzgjedhja 

Eksperti raporton te menaxheri i projektit, bashkëpunon me ekipin e FSHDPAK/ADRF dhe ekspertin 

tjetër dhe respekton konfidencialitetin, mbrojtjen e të dhënave personale dhe paanshmërinë politike. 

FSHDPAK/ADRF siguron dokumentacionin e projektit dhe koordinon kontaktet institucionale dhe 

organizimin e aktiviteteve. 

Kandidatët paraqesin CV-në dhe ofertën financiare me tarifën ditore. Përzgjedhja bazohet në 

kualifikimet, përvojën përkatëse, përshtatshmërinë për detyrën dhe ofertën financiare në përputhje me 

buxhetin. Afati dhe mënyra e aplikimit përcaktohen në njoftimin përkatës. 

